
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa b’Urgenza Numru 492 
 
 

L-Erbgħa, 25 ta’ Lulju, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fis-2.00 ta’ wara nofsinhar. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi - Kunsillier 
Joseph Grech – Kunsillier 
 
ASSENTI b’APOLOĠIJI (Skont Ordni Permanenti 14A (3): 
 
Frankie Attard - Kunsillier 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 
Is-Sindku għarraf lill-membri tal-Kunsill illi l-Kunsillier Frankie Attard jinsab imsiefer u għalhekk ma setgħax 
jattendi għal din il-laqgħa.  Is-Sur Attard infurmah illi ser jappoġġja kull deċiżjoni li jista’ jieħu l-Kunsill.  Ġie deċiż 
li s-Sur Attard jiġi skużat mil-laqgħa ukoll.   
 
Is-Sindku qara korrispondenza li għaddiet mad-Direttur Joyce Farrugia mill-Ministeru għal Għawdex.  Is-Sindku 
spjega illi dak kollu li kien ġie ppreżentat fil-bidu nett minn naħa tal-Ministeru għal Għawdex inbidel kollu.  Huwa 
qal li issa ġejna f’sitwazzjoni illi resident minn Ta’ Kerċem ma jistgħax imur jagħmel użu mill-5-a-side pitch.   
 
Is-Sur David Mizzi fakkar illi fil-bidu tad-diskussjonijiet, il-Kunsill kien parzjalment qabel mal-proġett li kien ġie 
ppreżentat pero’ f’sitwazzjoni bħal din, fejn il-pitch ġie magħluq għal kollox u anke lanqas ser jintuża bħala multi-
purpose pitch kif kien intqal fil-bidu, il-Kunsill għandu jirrevedi l-kundizzjonijiet tiegħu. 
 
Is-Sindku ssuġġerixxa illi tinbagħat ittra b’oġġezzjoni għal dan kollu li qed isir u tajjeb li l-Kunsill jinforma lir-
residenti dwar x’inhu jiġri.   
 
Is-Sindku żied jgħid li bħalissa kienu għaddejjin il-fitness classes li qed jorganizza l-Kunsill u llum stess ġejna bi 
problema ma’ wiċċna fejn m’għandniex fejn nagħmlu dawn il-classes minħabba li l-5-a-side pitch jinsab magħluq 
u l-Kercem Ajax ground jinsab ibbukkjat dejjem. 
 
Is-Sur Joseph Grech issuġġerixxa illi l-Kunsill ma jiffirmax kuntratti mal-Ministeru għal Għawdex jekk ma 
jirranġawx it-tennis court eżistenti u l-5-a-side jigi multipurpose pitch b’parking taħtu.  Jekk isir hekk imbagħad 
jieħdu t-tennis court. 
 
Fl-aħħar tad-diskussjoni, il-Kunsill qabel illi tinbagħat ittra lil Lands Authority fejn nuru l-pożizzjoni tal-Kunsill u 
ngħidu ċar x’inhu jiġri. 
 
Il-laqgħa ntemmet fit-2.45pm. 
 
 
 

 
IFFIRMATA   IFFIRMATA  
Mario Azzopardi Marianne Sagona 
Sindku Segretarju Eżekuttiv 


